
YB Dr. Haji lzani bin Haji Husin [Pengkalan Chepa] minta MENTERI 

KESIHATAN menyatakan apakah penyelesaian Kerajaan dalam 

menangani masalah kekurangan doktor pakar khususnya bagi kawasan 

luar bandar. 

Tuan Yang Dipertua, 

Sehingga 31 Ogos 2016, Kementerian Kesihatan Malaysia (KKM) 

mempunyai seramai 257 Pegawai Perubatan Pakar (Kesihatan 

Keluarga) yang ditempatkan _di pusat-pusat kesihatan terpilih di seluruh 

Malaysia iaitu Klinik Kesihatan tahap 1, 2 dan 3. Penempatan Pegawai 

Perubatan Pakar (Kesihatan Keluarga) di klinik di bawah kategori 

berkenaan adalah bergantung kepada bilangan pakar yang dapat 

disediakan oleh KKM. 

Tuan Yang Dipertua, 

Untuk makluman, bagi memastikan penyampaian perkhidmatan 

kesihatan yang menyeluruh termasuk di kawasan pendalaman. 

Kementerian Kesihatan Malaysia menyediakan perkhidmatan kesihatan 

primer untuk rakyat melalui fasiliti kesihatan statik dan bergerak. 

Sehinga kini 60% fasilititi statik terletak diluar bandar. Untuk rakyat yang 

tinggal dikawasan pedalaman perkhidmatan klinik bergerak disediakan 

melalui 12 pasukan Doktor Udara (Flying Doctor Service), 9 pasukan (5 

bas dan 4 bot) Klinik Bergerak 1 Malaysia dan 69 pasukan Klinik 

Bergerak di seluruh Malaysia. Bagi mengatasi kekurangan khid.mat 

doktor di luar bandar, penyampaian perkhidmatan kesihatan primer turut 

melibatkan kawasan pedalaman dengan kemudahan program-program 

serta aktiviti-aktiviti kesih.atan seperti kem kesihatan (outreach program), 

Klinik Bergerak dan Pasukan Doktor Udara (Flying Doctor Service). 

F asiliti Kesihatan di kawasan pedalaman tu rut dilawati (visiting) secara 

berkala oleh Pegawai Perubatan mahupun Pakar Perubatan Keluarga 

dari Klinik Kesihatan induk (mother clinic) bagi tujuan perkhidmatan 

kesihatan dan audit klinikal. 

